
GOUVÈNÈ CUOMO ANONSE GAYAN SIBVANSYON POU RANFÒSMAN 
KAPASITE JISTIS ANVIWÒNMANTAL  

  
 Pwogram DEC, WE ACT la sipòte règleman sou sante ak pwoteksyon 

anviwònman an nan kominote yo ke polisyon afekte anpil  
  

18 òganizasyon kominotè sou jistis anviwònmantal ki chwazi nan tout eta a pou 
ede elaji sansibilizasyon ak mobilize aksyon klimatik  

  
Gouvènè Andrew M. Cuomo te anonse jodi a ke Pwogram Sibvansyon pou Ranfòsman 
Kapasite Jistis Anviwònmantal yo ap bay sibvansyon pou sipòte 18 òganizasyon 
kominotè sou jistis anviwònmantal nan eta a. Sibvansyon sa yo pral ede gwoupe 
kominote nan New York yo ke polisyon anviwònmantal la te touche yon fason ki pa 
pwoposyonèl pou ogmante kapasite administratif, teknik ak pwogramatik yo ak elaji 
sèvis yo pou pwoteje sante piblik ak anviwònman an.  
  
"Pandan twò lontan, kominote ki gen revni fèb yo ak kominote koulè yo te touche yon 
fason ki pa pwoposyonèl pa polisyon an ak efè negatif li sou sante yo", Gouvènè 
Cuomo te deklare. "Nou tout gen obligasyon pou fè pati pa nou an ak ede asire tout 
Nouyòkè yo gen yon anviwònman ki pwòp, san danje ak sen ke yo ka rele lakay - epi 
pwogram sa a se apèn yon eleman nan apwòch global Eta a pou atenn jistis 
anviwònmantal pou tout kominote yo."  
  
Nan mwa oktòb 2019, DEC te chwazi WE ACT pou jere nouvo pwogram senplifye 
Sibvansyon pou Ranfòsman Kapasite Jistis Anviwòmantal Eta a. Nan kowòdinasyon 
avèk DEC, se Fon Pwoteksyon Anviwònman Eta a ki finanse pwogram lan pou fè 
pwogrese angajman Gouvènè Cuomo pou sipòte travay òganizasyon ki istorikman mal 
finanse atravè New York nan konsantre sou rezoud pwoblèm Jistis Anviwònmantal yo. 
Sibvansyon yo totalize 900,000 dola ki pral fè pwogrese efò lokal yo pou enfòme ak 
angaje rezidan yo sou preyokipasyon anviwònmantal yo ak priz desizyon ki afekte sante 
piblik ak anviwòman an, kreye inisyativ rechèch syantifik kominote a dirije, prepare pou 
enpak chanjman klimatik yo, ak amelyore kondisyon anviwònmantal yo nan katye yo.  
  
Komisè Depatman Konsèvasyon Anviwònmantal (Department of Environmental 
Conservation, DEC) la, Basil Seggos te deklare, "Gouvènè Cuomo konprann ke 
kominote ki gen revni fèb yo ak kominote koulè yo te andire yon pataj polisyon 
anviwònmantal san pwopòsyon, yo espesyalman vilnerab ak chanjman klimatik, epi tout 
plan pou konbat chanjman klimatik dwe ede kominote defavorize yo prepare ak 

pwospere nan enèji pwòp New York alavni. New York mennen yon lit nasyonal pou 
Jistis Anviwònmantal atravè yon seri envestisman estratejik ki pral asire kominote ki 
istorikman defavorize yo pare ak kapab patisipe nan mendèv vèt New York la. DEC 
remèsye WE ACT pou patenarya yo epi nou felisite tout gayan yo".  
  
Ko-Fondatris ak Direktris Egzekitif WE ACT for Environmental Justice, Peggy 
Shepard, te deklare, "Nou ta renmen remèsye Gouvènè Andrew Cuomo ak Depatman 
Konsèvasyon Anviwònmantal Eta New York dèske yo finanse sibvansyon sa yo, ki bay 
gwoup kominotè atravè eta a resous yo bezwen anpil pou fè pwogrese jistis 
anviwònmantal nan kominote lokal yo. Nou vle remèsye yo tou dèske yo te kwè nan 
nou pou jere pwogram sa a, konsidere 32 ane eksperyans yo nan fè pwogrese inisyativ 
sa yo ak siksè nan pwòp kominote Nò Manhattan nou an epi nou konnen twò byen defi 
òganizasyon tankou pa nou yo fè fas pou jwenn finansman yon travay konsa".  
  
Benefisyè 50,000 dola Sibvansyon pou Ranfòsman Kapasite Jistis Anviwònmantal yo 
se:  
  
Distri Kapital  
Kite's Nest, Hudson  
Media Alliance, Troy  
Soul Fire Farm Institute, Inc., Petersburg  
  
New York Santral  
Brady Faith Center, Inc., Syracuse  
Onondaga Earth Corps, Inc., Syracuse  
Volunteers Improving Neighborhood Environments, Inc. (VINES), Binghamton  
  
Hudson Valley  
Groundwork Hudson Valley, Yonkers  
  
Long Island  
Long Beach Latino Civic Association, Long Beach  
  
Vil New York  
BK ROT, Brooklyn  
Friends of WHEELS, Manhattan  
Cooper Square Community Development Committee, Inc., Manhattan  
Sure We Can, Inc., Brooklyn  
South Bronx Unite, Bronx  
The Campaign Against Hunger, Brooklyn  
The Guardians of Flushing Bay, Inc., Queens  
WE STAY/Nos Quedamos, Inc., Bronx  
  
Rejyon Lwès New York  
Connected Communities, Rochester  
Grassroots Gardens of Western New York, Buffalo  



 

 

  
Yo soulinye angajman kontini pou Jistis Anviwònmantal New York la nan Lwa sou 
Lidèchip Klima ak sou Pwoteksyon Kominotè (Climate Leadership and Community 
Protection Act) a, ki motive envestisman nan solisyon enèji pwòp tankou efikasite enèji 
ak estokaj enèji ewolyèn, solè epi asire ke omwen 40 pousan nan envestisman enèji 
pwòp yo ap benefisye kominote ki defavorize epi ki gen revni fèb rive nan modere yo.  
  
Tou dènyèman, yo te mete 10.6 milyon dola disponib pou ede Nouyòkè defavorize yo 
jwenn aksè ak enèji pwòp, bon mache, ak fyab, nan kad yon inisyativ Gouvènè Andrew 
M. Cuomo te anonse mwa pase a pou akselere adopsyon veyikil elektrik, yo ap alwe 
206 milyon dola nan 701 milyon dola a pou kominote sosyo-ekonomik fèb epi ki 
defavorize yo rebati estasyon rechaj ak enfrastrikti pou veyikil elektrik. Bonè nan semèn 
sa a, Gouvènè a te anonse chanjman ki pwopoze pou zouti finansye yo New York mete 
disponib pou minisipalite yo ki pral priyorize zòn Jistis Anviwònmantal yo pou pwojè 
enfrastrikti dlo.  
  
WE ACT for Environmental Justice se yon òganizasyon manm nan Nò Manhattan 
kote misyon li se konstwi kominote ki an sante nan asire moun koulè yo ak/oswa 
rezidan ki gen revni fèb yo byen patisipe nan kreyasyon règleman ak pratik sen ak 
ekitab nan zafè sante ak pwoteksyon anviwònman. WE ACT gen biwo nan Vil New York 
ak Washington, D.C. Vizite nou nan weact.org ak swiv nou sou Facebook, Twitter, 
ak Instagram.  

